
Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին համաձայնագրի նախագծի վերաբերյալ

	N
	Գերատեսչություն
	Եզրակացություն

	1
	ՀՀ արդարադատության նախարարություն
	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում համաձայնագրի նախագիծը ենթակա է վավերացման: (կցվում է) 


	2
	ՀՀ ֆինանսների նախարարություն
	Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին  համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող  դրույթներ առկա չեն: (կցվում է)


	3
	ՀՀ արտաքին գործերի նախարարություն
	Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին Համաձայնագրի նախագծի ստորագրումը նախանշված է Մինչ 2025թ. եվրասիական տնտեսական ինտեգրման զարգացման ռազմավարական ուղղությունների» իրականացման միջոցառումների ծրագրով։ 
Այն նպատակ ունի վերացնել աշխատանքային միգրացիայի ոլորտում առկա բացառումները և սահմանափակումները՝ գիտական աստիճանների վերաբերյալ փաստաթղթերի համապատասխանության ճանաչման միջոցով, ապահովել ԵԱՏՄ անդամ պետությունների քաղաքացիների աշխատանքային գործունեության իրականացման համար բարենպաստ պայմաններ։
Սույն համաձայնագրի ընդունումը հնարավորություն է ընձեռում գիտական աստիճանների վերաբերյալ փաստաթղթերի փոխադարձ ճանաչման կարգավորման համար՝ աշխատանքի տեղավորման պետությունում աշխատանքային միգրացիայի ոլորտում մասնագիտական գործունեության իրականացման հասանելիությունն այդ փաստաթղթերն ունեցող անձանց համար ապահովելու նպատակով։
Համաձայնագրի ստորագրումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին։
Ելնելով վերոնշյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին Համաձայնագրի ստորագրումը: (կցվում է)


	4
	Պետական գույքի կառավարման կոմիտե
	«Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
(կցվում է)



